
	1. Կրթության, գիտության, մշակույթի և սպորտի նախարարություն

	2025-05-06

	
	01/9.3.2/13444-2025

	«Հայաստանի Հանրապետության կառավարության 2002 թվականի հունիսի 29-ի N 867 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում եմ N 13 հավելվածի 93-րդ՝ «Թունաբանական լաբորատորիա» կետի «Կադրային հագեցվածություն» բաժնում «հետդիպլոմային բառը փոխարինել հետբուհական բառով:
	Ընդունվել է.
Նախագիծը լրամշակվել է:

	2. Առողջապահական և աշխատանքի տեսչական մարմին 


	2025-05-02

	
	01/8926-2025

	Դիտողություններ և առաջարկություններ չկան:
	

	         3. Պաշտպանության նախարարություն

	

	
	2025-05-08

	
	ՊՆ/01/5352-2025

	Դիտողություններ և առաջարկություններ չկան:
	

	4. Ազգային անվտանգության ծառայություն

	2025-05-06

	
	11/581

	Դիտողություններ և առաջարկություններ չկան:
	

	          5. Էկոնոմիկայի նախարարություն

	2025-05-07

	
	09.11.1/9781-2025

	Դիտողություններ և առաջարկություններ չկան:
	

	6. Ներքին գործերի նախարարություն

	2025-05-07

	
	43/2/116911-25

	Դիտողություններ և առաջարկություններ չկան:
	

	7. Տարածքային կառավարման և ենթակառուցվածքների նախարարություն

	2025-05-15

	
	ԴԽ/15.2/15960-2025

	  Առաջարկվում է Նախագծի 1.18. Ընդհանուր կլինիկական լաբորատորիա «Կադրային հագեցվածություն»  բաժնի 1-ին կետում կատարել հետևյալ լրացումը՝ «1.Համապատասխան ավագ բուժաշխատող-մասնագետ» բառերից հետո ավելացնել «(առողջության առաջնային պահպանման կենտրոնում՝ ընտանեկան բժիշկ)» բառերը: 
	Չի ընդունվել.
Ընտանեկան բժիշկը չի համարվում լաբորատոր մասնագետ, հետևաբար ընդհանուր կլինիկական լաբորատորիայի «Կադրային հագեցվածություն» բաժնում չեն կարող ներառվել «(առողջության առաջնային պահպանման կենտրոնում՝ ընտանեկան բժիշկ)» բառերը:   

	             8. Ֆինանսների նախարարություն
	2025-05-26

	
	01/11-4/10462-2025

	Դիտողություններ և առաջարկություններ չկան:
	

	9. Արդարադատության նախարարություն
	2025-05-20

	
	27.4/18437-2025  

	«Հայաստանի Հանրապետության կառավարության 2002 թվականի հունիսի 29-ի N 867 որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
1․ Նախագծի 1-ին կետի 26-րդ ենթակետով նախատեսվում է Որոշման թիվ 13-րդ հավելվածի 93-րդ կետը շարադրել նոր խմբագրությամբ, համաձայն որի «Կառուցվածք» մասով սահմանվում է, որ Թունաբանական լաբորատորիայի սենքը պետք է լինի առանձին տարածքում։ Լաբորատոր սենքին հարակից պետք է լինեն՝ նմուշառման սենք, ընդունարան-սպասասրահ (մատենավարման վիճակագրության ծառայություն)։ Մինչդեռ Նախագծով չի կարգավորվում այն կազմակերպությունների համար նախատեսվող սենքային պայմաններին ներկայացվող պահանջները, որոնք փորձաքննություն իրականացնում են արդեն իսկ ներկայացված նմուշների շրջանակում, սակայն ինքնուրույն նմուշառում չեն իրականացնում, ուստի առաջարկում ենք Նախագծում կատարել համապատասխան լրացում՝ առանց լաբորատոր սենքին հարակից նմուշառման սենքի և ընդունարան-սպասասրահի (մատենավարման վիճակագրության ծառայություն) պարտադիր պահանջի սահմանման։
2․ Նախագծի 93-րդ կետում՝ «Հիմնական գործիքներ» ցանկում նշված բոլոր գործիքների առկայության պարտադիր պահանջի սահմանման մասով նշենք, որ Կենտրոնի կողմից ՀՀ դատարանների որոշումների հիման վրա, վարչական, քրեական վարույթների շրջանակներում նշանակված թունաբանական բնույթի փորձաքննությունները իրականացվում են միայն գազային քրոմատոգրաֆ-մասս սպեկտրաչափական համակարգ եռակի-քառակի բևեռ դետեկտորով (GC-MS) սարքավորման միջոցով, որը բավարար է նշված տեսակի հետազոտությունների կատարման համար, մինչդեռ Նախագծով սահմանված բոլոր տեսակի գործիքների առկայությունը պարտադիր դարձնելը էապես կբարդացնի կամ անհնարին կդարձնի այն կազմակերպությունների գործունեությունը, որոնք ներկայումս ունեն միայն վերոնշյալ ցանկում ընդգրկված սարք-սարքավորումներից մեկը, ինչպես նաև կառաջացնի պետական մարմինների բյուջեներում ծախuերի ավելացում և լրացուցիչ ֆինանսական բեռ կազմակերպությունների համար։
3․ Նախագծի ընդունմամբ նախատեսվում է լիցենզավորման նոր պահանջներ մի շարք գործունեության տեսակների համար, մասնավորապես՝ Նախագծի 1-ին կետի 26-րդ ենթակետի համաձայն՝ Որոշման թիվ 13-րդ հավելվածի 93-րդ կետի «Կադրային հագեցվածություն» մասով նախատեսվում է թունաբանական լաբորատորիայի աշխատակիցներին ներկայացվող մասնագիտական պահանջներ, որը նմուշառում իրականացնելու պայմաններում հիմնավոր է, մինչդեռ անհրաժեշտություն է առաջանում տարանջատել նմուշառում չիրականացնող կազմակերպությունների անձնակազմին ներկայացվող պահանջները և մասնագիտական չափանիշները՝ վերջիններիս համար սահմանելով միայն «Քիմիկ լաբորանտ»-ի որակավորմամբ աշխատողի առկայության պահանջ։
	1. Ընդունվել է.
Նախագիծը լրամշակվել է:
2. Ընդունվել է.
Նախագիծը լրամշակվել է
3. Չի ընդունվել.
Բժշկական օգնություն և սպասարկում իրականացնող թունաբանական լաբորատորիայում ավագ և միջին բուժաշխատողների պարտադիր պահանջը պայմանավորված է կլինիկական նմուշների հետ աշխատանքի, կենսանվտանգության և կենսապահովության նորմերի հետ, բացի այդ, Նախագծով նոր պահանջ չի սահմանվել կադրային հագեցվածության համար:


	10. Արդարադատության նախարարություն

	2025-07-04

	
	27.4/29904-2025

	1) Որոշման N 12 հավելվածի 1.19-րդ կետի «Հիմնական միջոցներ» մասում նախատեսվում են չորս հիմնական միջոցներ, մինչդեռ Որոշման N 13 հավելվածի 34.1-ին կետի «Հիմնական միջոցներ» մասում նախատեսվում են հինգ հիմնական միջոցներ՝ ներառյալ «Էլեկտրոլիտների որոշման վերլուծիչ (եթե կենսաքիմիական վերլուծիչը չունի էլեկտրոլիտներ որոշելու հնարավորություն)» միջոցը։

	Չի ընդունվել.
Էլեկտրոլիտների որոշման վերլուծչի առկայությունը պարտադիր չէ արտահիվանդանոցային կենսաքիմիական լաբորատորիաների գործունեության համար, այնինչ վերջինիս առկայությունը պարտադիր է հիվանդանոցային կենսաքիմիական լաբորատորիաների գործունեության համար՝ կապված պացիենտների բուժման ընթացքի, հիվանդության ծանր դեպքերի, վիրահատական, հետվիրահատական և վերակենդանացման դեպքերի ընթացքի հետ: 

	2) Որոշման N 12 հավելվածի 1.52-րդ կետի «Կառուցվածք» մասի 3-րդ կետում նախատեսվում է «Ամպլիֆիկացիայի գոտի» հասկացությունը, մինչդեռ Որոշման N 13 հավելվածի 34.5.2-րդ կետի «Կառուցվածք» մասի 3-րդ կետում նախատեսվում է «Ամպլիֆիկացիայի սենք (գոտի)»։
	Ընդունվել է.
Նախագծի N 12 հավելվածի 1.52-րդ կետում  «Ամպլիֆիկացիայի գոտի» բառերը փոխարինվել են «Ամպլիֆիկացիայի սենք (գոտի)» բառերով։ 

	3) Որոշման N 13 հավելվածի 34.5.1-ին կետի 2-րդ ենթակետի «Հիմնական միջոցներ» մասով նախատեսվում են հինգ «Հիմնական միջոցներ», մինչդեռ Որոշման N 12 հավելվածի 1.53-րդ կետի 2-րդ ենթակետի «Հիմնական միջոցներ» մասով նախատեսվում են վեց «Հիմնական միջոցներ»` ներառյալ «Խոնավացուցիչ»։
	Ընդունվել է.
Նախագծի N 12 հավելվածի 1.53-րդ կետի 2-րդ ենթակետի «Հիմնական միջոցներ» բաժնից հանվել է «Խոնավացուցիչ» սարքը, քանի որ «Օժանդակ միջոցներ» բաժնում արդեն իսկ ներառվել է «Ջերմաչափ-խոնավաչափ»: 

	4) Որոշման N 13 հավելվածի 34.5.1 կետի «Կառուցվածք» մասում նշվում է «Լաբորատոր սենքեր, որին հարակից պետք է լինեն՝ նմուշառման սենք, ընդունարան-սպասասրահ (մատենավարման վիճակագրության ծառայություն)», մինչդեռ Որոշման N 12 հավելվածի 1.53-րդ կետի «Կառուցվածք» մասում նշվում է «Լաբորատոր սենք, որին հարակից պետք է լինեն՝ նմուշառման սենք, ընդունարան- սպասասրահ (մատենավարման վիճակագրության ծառայություն)»: Այս առումով առաջարկում ենք հստակեցնել, թե վերոնշյալ կետերում խոսքը մեկ լաբորատոր սենքի մասին է, թե մեկից ավելի։
	Ընդունվել է.
Նախագծի N 12 հավելվածի 1.53-րդ կետի «Կառուցվածք» մասում «Լաբորատոր սենք» բառերը փոխարինվել են «Լաբորատոր սենքեր» բառերով:  

	5) Որոշման N 12 հավելվածի 1.52-րդ կետի «Կառուցվածք» մասի 1-ին ենթակետով սահմանվում է «Նուկլեինաթթուների (ԴՆԹ կամ ՌՆԹ) անջատման սենյակ (էքստրակցիայի գոտի)», մինչդեռ Որոշման N 13 հավելվածի 34.5.2-րդ կետի «Կառուցվածք» մասի 1-ին ենթակետով սահմանվում է «Նուկլեինաթթուների (ԴՆԹ կամ ՌՆԹ) անջատման սենք (էքստրակցիայի գոտի)»։
	Ընդունվել է.
Նախագծի N 12 հավելվածի 1.52-րդ կետի «Կառուցվածք» մասի 1-ին ենթակետով սահմանված «Նուկլեինաթթուների (ԴՆԹ կամ ՌՆԹ) անջատման սենյակ (էքստրակցիայի գոտի)» բառերը փոխարինվել են «Նուկլեինաթթուների (ԴՆԹ կամ ՌՆԹ) անջատման սենք (էքստրակցիայի գոտի)» բառերով:

	6) Որոշման N 13 հավելվածի 95-րդ կետի «Հիմնական միջոցներ» մասով սահմանվում են երկու միջոցներ, իսկ Որոշման N 12 հավելվածի 1.41-րդ կետի «Հիմնական միջոցներ» մասով սահմանվում են երեք միջոցներ՝ ներառյալ «Ժամանակաչափ (թայմեր)»։
	Ընդունվել է.
Նախագծի N 13 հավելվածի 95-րդ կետի «Հիմնական միջոցներ» մասում ավելացվել է «Ժամանակաչափ (թայմեր)» բառերը:
 

	7) Միաժամանակ Որոշման N 13 հավելվածի 95-րդ կետի «Օժանդակ միջոցներ» մասի 7-րդ կետում առկա է «կամ» շաղկապի անհարկի կրկնություն:
	Ընդունվել է.
Նախագծի N 13 հավելվածի 95-րդ կետի «Օժանդակ միջոցներ» մասի 7-րդ կետում անհարկի կրկնված «կամ» շաղկապը հանվել է:

	2. Որոշման N 12 հավելվածի 1.47-րդ և 1.47.1-ին կետերում հստակ տարանջատված չեն, թե որոնք են համարվում «Հիմնական միջոցներ» և որոնք «Օժանդակ միջոցներ», մինչդեռ նախագծի մյուս կետերում հստակ տարանջատված են «Հիմնական միջոցները» և «Օժանդակ միջոցները»: Այս առումով գտնում ենք, որ անհրաժեշտ է Որոշման N 12 հավելվածի 1.47-րդ և 1.47.1-ին կետերում «Հիմնական և օժանդակ միջոցներ» մասերի փոխարեն սահմանել առանձին մասեր՝ «Հիմնական միջոցներ» և «Օժանդակ միջոցներ»:
	Ընդունվել է մասնակի.
 Նախագծի N 12 հավելվածի 1.47-րդ և 1.47.1-ին կետերում պահպանվել է միայն «Օժանդակ միջոցներ» բառերը:
Նախագծի «Հիմնական միջոցներ» բաժնում ներառված են այն սարք-սարքավորումները, որոնց միջոցով իրականացվում են լաբորատոր հետազոտություններ, սակայն 1.47-րդ և 1.47.1-ին կետերով սահմանված  որևէ սարք-սարքավորում նմուշառման գործընթացում անմիջականորեն չի կիրառվում, հետևաբար առկա միջոցները հանդիսանում են օժանդակ միջոցներ:  

	3. Նախագծի մի շարք կետերում որպես «Օժանդակ միջոց» սահմանվում է «Ռեցիրկուլյատոր կամ մանրէասպան լամպ», իսկ մյուս կետերով սահմանվում է «Ռեցիրկուլյատոր կամ մանրէասպան լամպ/ուլտրամանուշակագույն ճառագայթիչ»: Միաժամանակ նախագծի 1.49-րդ կետի «Հիմնական միջոցներ» մասի 10-րդ կետում սահմանվում է «Մանրէասպան լամպ` ուլտրամանուշակագույն ճառագայթիչ կամ օդի շրջանառու սարք ռեցերկուլյատոր՝ շարժական կամ հաստատուն (վերջինիս քանակը որոշվում է՝ ըստ օդային միջավայրի վարակազերծում պահանջող սենքերի թվի)»: Այս առումով ևս հարկ է նկատի ունենալ «Նորմատիվ իրավական ակտերի մասին» օրենքի 15-րդ հոդվածի 2-րդ մասը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	Ընդունվել է.
Նախագծի ողջ տեքստում սահմանվել է «Մանրէասպան լամպ` ուլտրամանուշակագույն ճառագայթիչ՝ շարժական կամ հաստատուն, կամ օդի շրջանառու սարք ռեցերկուլյատոր՝ շարժական կամ հաստատուն (վերջիններիս քանակը որոշվում է ըստ օդային միջավայրի վարակազերծում պահանջող սենքերի թվի)» բառերը:

	4. Նոր կարգավորումներով ստացվում է, որ մի շարք կետերով սահմանվում է «մանրադիտակ՝ երկակնյա կամ եռակնյա» արտահայտությունը, իսկ մի շարք կետերով սահմանվում է «մանրադիտակ՝ բինօկուլյար կամ տրինօկուլյար» արտահայտությունը:
	Ընդունվել է.
Նախագծում կիրառվել են միայն «երկակնյա կամ եռակնյա» բառերը:

	5. Որոշման N 12 հավելվածի 1.44-րդ և Որոշման N 13 հավելվածի 91-րդ կետերում որպես «Հիմնական միջոցներ» սահմանվում են՝ 1. Քարշիչ պահարան(ներ), 3. Լուսային մանրադիտակ (ներ)՝ երկակնյա կամ եռակնյա, 9. Միկրոտոմ(ներ)՝ կտրվածքների պատրաստման համար, մինչդեռ անհրաժեշտ է հստակ նշել, թե տվյալ հիմնական միջոցներից անհրաժեշտ է թվով մեկի առկայությունը, թե մեկից ավելի՝ սահմանելով հստակ քանակ:
	Ընդունվել է.
Նախագծի N 12 հավելվածի 1.44-րդ և N 13 հավելվածի 91-րդ կետերում որպես «Հիմնական միջոցներ» սահմանված 1-ին, 3-րդ և 9-րդ գույքերը նշվել են եզակի թվով։ 

	6. Նախագծին կից ներկայացված ամփոփաթերթի 9-րդ կետի համաձայն ՀՀ արդարադատության նախարարության կողմից Նախագծի 1-ին կետի 26-րդ ենթակետով նախատեսվող Որոշման N 13 հավելվածի 93-րդ կետի «Հիմնական գործիքներ» ցանկում փոփոխություն կատարելու վերաբերյալ ներկայացված առաջարկությունը ընդունվել է և կատարվել է համապատասխան փոփոխություն, սակայն Նախագիծը լրամշակվել է մասնակի, ուստի կրկին առաջարկում ենք նշված կետի «Հիմնական գործիքներ» ցանկից հանել «Կենսաքիմիական վերլուծիչ» բառերը։
	 Ընդունվել է մասնակի.
Նախագծի 1-ին կետի 26-րդ ենթակետով նախատեսվող Որոշման N 13 հավելվածի 93-րդ կետի «Հիմնական գործիքներ» ցանկում «Կենսաքիմիական վերլուծիչ» բառերին ավելացվել են  «(սարքի առկայությունը պարտադիր չէ, եթե բժշկական օգնություն և սպասարկում իրականացնող կազմակերպությունն ունի կենսաքիմիական լաբորատորիա)» բառերը:
Որոշման N 13 հավելվածի 93-րդ կետի «Հիմնական գործիքներ» ցանկով սահմանված կենսաքիմիական վերլուծչի առկայությունը պարտադիր է՝ հաշվի առնելով այն հանգամանքը, որ սուր թունավորումներով հոսպիտալիզացված պացիենտների առաջնակի հետազոտությունների շրջանակում ներառվում է կրեատինի հետազոտությունը, քանի որ բոլոր տոքսիկ նյութերը ֆիլտրվելով երիկամներում առաջացնում են կրեատինինի բարձր մակարդակ, բացի այդ օրգանիզմում հոգեներգործուն նյութերի առկայության կամ ալկոհոլային թունավորումներով պայմանավորված, կենսաքիմիական վերլուծչի միջոցով հնարավոր է թե՛ արյան և թե՛ մեզի հետազոտության միջոցով հայտնաբերել այդ հոգեներգործուն նյութերի, ալկոհոլի և ծանր մետաղների քանակական որոշումը, որոնք հանդիսակնում են այդ նյութերի հայտնաբերման համար պարզ մեթոդներ, իսկ գազային քրոմատոգրաֆ-մասս սպեկտրաչափական համակարգ եռակի-քառակի բևեռ դետեկտորով (GC-MS) որոշվում են միայն ծանր մետաղները:  

	7. ՀՀ արդարադատության նախարարության կողմից ներկայացված առաջարկությունը Նախագծի «Կադրային հագեցվածություն» մասի վերաբերյալ չի ընդունվել բժշկական օգնություն և սպասարկում իրականացնող թունաբանական լաբորատորիայում ավագ և միջին բուժաշխատողների պարտադիր պահանջով պայմանավորված։ Նշվածի վերաբերյալ հայտնում ենք, որ ՀՀ արդարադատության նախարարության կողմից առաջարկություն է ներկայացվել տարանջատել նմուշառում չիրականացնող կազմակերպությունների անձնակազմին ներկայացվող պահանջները և մասնագիտական չափանիշները, ինչի մասով անդրադարձ չի կատարվել ամփոփաթերթում։ Բացի դրանից, հաշվի առնելով ամփոփաթերթում նշված՝ բուժաշխատողների հաստիքներ պարտադիր առկայության վերաբերյալ հիմնավորումը, առաջարկում ենք Նախագծի համապատասխան կետը լրացնել «Քիմիկ լաբորանտ» բառերով։
	Չի ընդունվել.
[bookmark: _GoBack]Նախագծով նոր պահանջներ «Կադրային հագեցվածություն» մասով չեն սահմանվել, բացի այդ ՀՀ կառավարության 2002 թվականի հունիսի 29-ի N 867 որոշման 13-րդ հավելվածով սահմանվում են հիվանդանոցային պայմաններում (մասնագիտացված) բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները, իսկ հիվանդանոցային պայմաններում թունաբանական լաբորատոր գործունեությամբ պայմանավորված ավագ և միջին բուժաշխատողների պարտադիր պահանջը պայմանավորված է կլինիկական նմուշների հետ աշխատելու պահանջով՝ կենսանվտանգության/կենսապահովության/կենսառիսկերի ապահովմամբ, իսկ «Քիմիկ լաբորանտը» կլինիկական նմուշների հետ աշխատելու, կենսաքիմիական հետազոտություններ իրականացնելու իրավասություն չունի՝ կապված կլինիկական լաբորատոր-ախտորոշիչ մասնագիտացման հետբուհական կրթության բացակայության հետ, հետևաբար, կլինիկական նմուշների (արյուն, մեզ և այլն) համապատասխան հետազոտության արդյունքների մեկնաբանում, վերլուծությունների իրականացում և լաբորատոր հետազոտությունների արդյունքների վավերացում չի կարող իրականացնել:


		

